
जिसका उत्‍तर 17 जुलाई, 2017 को दिया जाना है ।
.....
कृष्णा नदी पर लिफ्ट सिंचाई योजना
153. 
डा. के.वी.पी.  रामचन्द्र राव: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि कर्णाटक राज्य को पोलावरम परियोजना प्रारम्भ करने के मामले में बछावत अधिकरण द्वारा अनुशंसित अतिरिक्त उपयोग के आधर पर कृष्णा नदी पर नई लिफ्ट सिंचाई योजना शुरू करने की अनुमति दी गई थी; 
(ख) 
यदि हां, तो तत्‍संबंधी ब्यौरा क्या है; और  
(ग) 
क्या पोलावरम परियोजना को प्रारम्भ करने को देखते हुए कृष्णा नदी के पानी के अतिरिक्त उपयोग की अनुमति देने के लिए महाराष्ट्र, कर्णाटक तथा तेलंगाना राज्यों से कोई अनुरोध प्राप्त हुआ है, यदि हां, तो तत्‍संबंधी ब्यौरा क्या है?

उत्‍तर
जल संसाधन, नदी विकास और गंगा संरक्षण राज्‍य मंत्री (डॉ. संजीव कुमार बालियान)
(क) से (ग) जी, हां। शीगगांव लिफ्ट सिंचाई स्‍कीम के प्रस्‍ताव को प्रस्‍तुत करते समय कर्नाटक सरकार ने दिनांक 31.08.2016 के पत्र के माध्‍यम से सूचित किया था कि आंध्रप्रदेश राज्‍य द्वारा इंद्रा सागर पोलावरम परियोजना के निर्माण द्वारा गोदावरी बेसिन से कृष्‍णा बेसिन तक जल के डायवर्जन के कारण कृष्‍णा बेसिन में 21 टीएमसी जल की मात्रा कर्नाटक को (बचावत अधिकरण पंचाट द्वारा किए गए आंवटन के अतिरिक्‍त) उपलब्‍ध कराई गई थी। इससे पहले, उपर्युक्‍त जल की मात्रा का उपयोग करने के क्रम में, कर्नाटक सरकार ने 10% जल की पुन: प्राप्ति पर विचार करते हुए 2 टीएमसी जल की अतिरिक्‍त मात्रा की विधिवत गणना करते हुए 23 टीएमसी जल के संबंध में परियोजना-वार आवंटन किया था। अब उन्‍होंने मास्‍टर योजना को संशोधित कर दिया है तथा पोलावरम डायवर्जन से जल की उपलब्‍धता की मात्रा को 21 टीएमसी तक सीमित कर दिया है। शीगगांव एलआईएस के लिए 1.5 टीएमसी जल और ऊपरी भद्रा परियोजना के लिए 2.4 टीएमसी जल के आवंटन को मास्‍टर योजना में शामिल किया गया है।

सिंगातालुर लिफ्ट सिंचाई स्‍कीम केडब्‍ल्‍यूडीटी-। पंचाट के अनुसार कर्नाटक के लिए 734 टीएमसी आवंटित जल के भीतर यथा आवंटित 18.55 टीएमसी जल के उपयोग की आयोजना करती है। डीपीआर में कुछ कमियों के कारण 30.11.2016 को केन्‍द्रीय जल आयोग द्वारा परियोजना प्राधिकारियों को ऊपरी भद्रा परियोजना और सिंगातालुर लिफ्ट सिंचाई स्‍कीम की डीपीआर लौटा दी गई है।

अब तक केन्‍द्रीय जल आयोग में अन्‍य राज्‍यों से कोई अनुरोध प्राप्‍त नहीं हुआ है। 

